VENDIM
Nr.6 daté 31.3.2006

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamugo Anétar i “ “
Kristofor Pegi Anétar i “ “
Kujtim Puto Anétar i “ “
Vjollca Mecaj Anétare e “ “
Xhezair Zaganjori Anétar i “ “
Petrit Plloci Anétar i “ “
Sokol Sadushi Anétar i * *
Fehmi Abdiu Anétar i “ “

me sekretare Arbenka Lalica, né datat 29.9.2005 dhe 5.10.2005, mori né shqyrtim né seancé
gjygésore me dyer té hapura ¢éshtjen me nr.39/3 Akti qé i pérket:

KERKUES: ENVER MEMISHAJ, pérfagésuar nga avokat Vangjel Kosta, me deklarim.

SUBJEKTE TE INTERESUARA:

1. BASHKIA TIRANE, pérfagésuar nga juristja Natasha Kondi, me autorizim.

2. ZYRA E PERMBARIMIT TIRANE, pérfagésuar nga pérmbaruesi gjygésor Anastas Kote, me
autorizim.

BAZA LIGJORE: Nenet 42/1, 131/f, 132/1, 134/g té Kushtetutés sé Republikés t& Shqipérisé
nenet 6 e 41 té Konventés Europiane pér té Drejtat e Njeriut; nenet 27 e 28 té ligjit nr.8577, daté 10.2.2000
“Pér organizimin dhe funksionimin e Gjykatés Kushtetutese t& Republikés sé Shqipérisé”.

OBJEKTI: Konstatimi i cenimit té sé drejtés kushtetuese, pér njé proces té rregullt ligjor, si
rrjedhojé e mosekzekutimit té vendimit gjygésor té formés sé preré.

Kérkuesi ka parashtruar se si shkak i mospérmbushjes sé rregullt té detyrimeve kushtetuese dhe
ligjore pér zbatimin e vendimit gjygésor té formés sé preré, i éshté mohuar e drejta pér té punuar né
administratén publike né kushtet e parashikuara nga ligji, si dhe e drejta pér t’u démshpérblyer pér démet e
shkaktuara nga vendime arbitrare té& pérfagésuesve té pushtetit shtetéror né ushtrimin e kompetencave si
punédhénés.

GIJYKATA KUSHTETUESE,

pasi dégjoi relatorin e ¢éshtjes Fehmi Abdiu, pérfagésuesit e kérkuesit, té subjekteve té interesuara,
gé kérkuan rrézimin e kérkesés, dhe shqyrtoi ¢éshtjen né térési,

VEREN:

Kérkuesi éshté larguar nga puna me vendimin nr.844, daté 10.12.2001 té Kryetarit t¢ Bashkisé
Tirané. Mbi ankimin e tij, Komisioni i Shérbimit Civil, me vendimin nr.24, daté 6.2.2002, ka vendosur
pranimin e kérkesés sé kérkuesit, anulimin e vendimit té Kryetarit té Bashkisé Tirané pér largimin e tij nga
puna dhe kthimin né vendin e méparshém té punés. Me kérkesé té tij, Gjykata e Rrethit Gjygésor Tirané,
me vendimin nr.599, daté 4.6.2003, ka plotésuar vendimin e lartpérmendur, duke urdhéruar qé kérkuesit t’i
paguhet paga e ploté nga data 10.12.2001 deri né datén e zbatimit t& vendimit té kthimit té tij né punén e
méparshme.

Gjykata e Rrethit Gjygésor Tirané, gjithashtu, me vendimin nr.599, daté 4.6.2003, ka vendosur
léshimin e urdhrit té ekzekutimit pér vendimin nr.24, daté 6.2.2002 té€ Komisionit té Shérbimit Civil dhe té
vendimit té Gjykatés sé Rrethit Gjygésor Tirané.

Zyra e Pérmbarimit Tirané nuk ka zbatuar vendimin e lartpérmendur dhe éshté shprehur gé
konflikti té zgjidhet sipas vendimit té Kryetarit té Bashkisé Tirang, i cili ka urdhéruar gé kérkuesi té kalojé
né listé pritjeje pér puné.

Mbi ankimin e kérkuesit, Gjykata e Rrethit Gjygésor Tirané, me vendimin e saj té datés 7.7.2004,
ka detyruar pérséri Zyrén e Pérmbarimit Tirané qé té zbatojé vendimin e formés sé preré, por dhe ky
vendim nuk éshté zbatuar.



Bazuar né rrethanat e lartpérmendura, kérkuesi ka kérkuar konstatimin e cenimit té sé drejtés pér
njé proces té rregullt ligjor, sepse organet pérkatése gé detyrohen pér ta zbatuar vendimin, nuk e kané
pérmbushur kété detyrim brenda njé afati té arsyeshém.

Para sé gjithash, Gjykata Kushtetuese e ¢mon té nevojshme pér té analizuar se éshté kompetente
pér té shgyrtuar njé kérkeseé té tillé, konform nenit 131 shkronja “f” t& Kushtetutés dhe nenit 6 t&¢ Konventés
Europiane pér té Drejtat e Njeriut.

Sipas nenit 131 shkronja “f” té Kushtetutés, Gjykata Kushtetuese vendos dhe pér gjykimin
pérfundimtar té ankesave té individéve pér shkeljen e té drejtave té tyre kushtetuese pér njé proces té
rregullt ligjor, pasi té jené shterur té gjitha mjetet juridike pér mbrojtjen e kétyre té drejtave.

Kjo kompetencé e Gjykatés Kushtetuese, gjithashtu, éshté e lidhur ngushté me nenin 42 té
Kushtetutés, gé ka sanksionuar se:

1. “Liria, prona dhe té drejtat e njohura me Kushtetuté dhe me ligj nuk mund té cenohen pa njé
proces té rregullt ligjor;

2. Kushdo, pér mbrojtjen e té drejtave, té lirive dhe té interesave té tij kushtetuese dhe ligjore, ose
né rastin e akuzave té ngritura kundér tij, ka té drejtén e njé gjykimi té drejté dhe publik brenda njé afati té
arsyeshém nga njé gjykaté e pavarur dhe e paanéshme e caktuar me ligj”.

Pér natyrén dhe objektin gé ka pér céshtjen né shgyrtim, interes té vecanté paraget pérmbajtja e
nenit 142/3 té Kushtetutés, sipas té cilit organet e shtetit jané té detyruara té ekzekutojné vendimet
gjyaésore.! Ky detyrim éshté konkretizuar né dispozitat e Kodit té Procedurés Civile, nga del se vendimi qé
ka marré formé té preré éshté i detyrueshém pér palét, trashégimtarét e tyre, pér personat gé heqin té drejta
nga palét, pér gjykatat dhe pér institucionet e tjera.

Kéto dispozita kushtetuese, lidhur me procesin e rregullt ligjor, né praktikén e Gjykatés
Kushtetuese, jané trajtuar té lidhura ngushté me paragrafin e paré té nenit 6 t€ Konventés Europiane pér té
Drejtat e Njeriut, ku pércaktohet se: “Cdo person ka té drejté gé céshtja e tij té dégjohet detyrimisht dhe
publikisht, brenda njé afati té arsyeshém, nga njé gjykaté e pavarur dhe e paanéshme e krijuar ligjérisht, e
cila vendos qofté pér konfliktet mbi té drejtat dhe detéyrimet e tij me karakter civil, qofté pér bazueshmériné
e ¢do akuze té natyrés penale té drejtuar kundeér tij™.

Kéto parime té réndésishme té Kushtetutés sé Republikés té€ Shqipérisé dhe té Konventés
Europiane, té véshtruara né kuadrin e té drejtave té njeriut, nénvizojné edhe faktin se ¢do gytetar qé i
drejtohet njé gjykate kompetente pér realizimin e njé té drejte, nuk mund té presé pa kufi pér realizimin e
saj, prandaj jané té lidhura me domosdoshméring e respektimit té njé afati t€ arsyeshém. Pér shqyrtimin e
kérkesés sé kérkuesit, kjo lidhje gmohet si e domosdoshme.

Pér rastin né shgyrtim, Gjykata Kushtetuese hetoi dhe konstatoi se ndodhemi pérpara refuzimit pér
ekzekutimin e vendimit nr.24, daté 6.2.2002 té¢ Komisionit té& Shérbimit Civil, gé ka vendosur pranimin e
kérkesés sé kérkuesit pér anulimin e vendimit té Kryetarit té Bashkisé Tirané, daté 10.2.2001 pér largimin
nga Shérbimi Civil dhe kthimin e tij né vendin e méparshém té punés, dhe té vendimit t€ Gjykatés sé
Rrethit Gjygésor Tirané nr.599, daté 4.6.2003, sipas té cilit kérkuesit t’i paguhet paga e ploté nga data
10.12.2001 deri né ditén e zbatimit t& vendimit té kthimit té tij né vendin e méparshém té punés. Edhe ky
vendim ka marré formé té preré.

Po ashtu, ka konstatuar se mosekzekutimi i vendimit ka ardhur pér shkage subjektive, pasi Bashkia
e Tiranés dhe Zyra e Pérmbarimit Tirané nuk kané pérmbushur detyrimet ligjore qé kané pér vénien né
zbatim té njé vendimi gjyqésor té formés sé preré, pasi nuk e kané kthyer kérkuesin né vendin e méparshém
té punés dhe nuk e kané paguar plotésisht pér pagén sipas urdhérimeve té vendimeve té lartpérmendura.

Gjykata Kushtetuese vleréson se gjykimi pér realizimin e njé té drejte, si njé proces kompleks, né
vetvete pérbéhet nga dy faza, té cilat jané té lidhura pazgjidhshmérisht me njéra-tjetrén.

Faza e paré, ose gjykimi né kuptimin e ngushté, ka té bé&jé me njohjen ose deklarimin e té drejtés
gé si rregull pérfundon kur vendimi gjygésor merr formé té preré.

Vendimi pérfundimtar gé i jep fund gjykimit né ményrén e zakonshme, éshté akti gé jep gjykata né
pérfundim té seancés, duke gjykuar céshtjen né themel, me ané té té cilit pranon ose rrézon padiné e
paditésit. Né rastin kur gjykata pranon padiné e paditésit ajo konstaton se ekziston njé dispozité ligjore gé i
siguron njé té drejté palés paditése ndérsa kur gjykata rrézon njé padi, ajo pranon se ligji i siguron anés sé
paditur njé té drejté té saj. Me fjalé té tjera, vendimi pérfundimtar éshté akti gé merr gjykata né pérfundim
té gjykimit té njé c¢éshtje, me ané té té cilit pranon ose rrézon padiné e paditésit. Ai bazohet vetém né ligj
dhe né provat e administruara gjaté gjykimit, té vlerésuara sipas bindjes sé brendshme té gjykatés.

Organet e shtetit jané té detyruara té zbatojné vendimet gjyqgésore, té cilat jané té detyrueshme jo

! Neni 142/3 i Kushtetutés sé Republikés té Shqipérisé.
2 Shih nenin 6 t& Konventés Europiane pér té Drejtat e Njeriut.



vetém pér palét, por dhe pér trashégimtarét e tyre, pér personat gé heqin té drejta nga palét, pér gjykatén gé
ka dhéné vendimin dhe pér té gjitha gjykatat dhe institucionet e tjera.

Sipas nenit 146 té Kushtetutés: “Gjykatat i japin vendimet “Né emér té Republikés™”. Ky deklarim
kushtetues déshmon faktin se vendimet e gjykatave jané vlerésuar nga Kushtetuta, si pérsa i pérket
karakterit té tyre, ashtu dhe pér pasojat gé ato sjellin pér shtetasit dhe pér shogériné né térési.

| gjithé procesi gjygésor, shpeshheré i véshtiré e problematik, nuk do té kishte vleré né qofté se
nuk do té pasohej nga njé proces gé lidhet drejtpérsédrejti me veprimtariné e organeve té pérmbarimit, me
ekzekutimin e vendimit ose té realizimit té sé drejtés sé fituar.

Faza e dyté, kur lipset dhe ndérhyrja, qofté dhe me masa shtrénguese pér zbatimin e tij, realizohet
ajo gé quajmeé géllimi i drejtésisé. Né kété fazé, e drejta &shté e sigurté, por kérkohet gé ajo té vihet né jeté
gofté dhe me masa shtrénguese, nése zbatimi vullnetar nuk jep rezultatet e duhura.

Duke gené késhtu, gjykimi nuk duhet konceptuar ngushté vetém me sigurimin e njé vendimi
gjygésor, por me pérfundimin e gjithé kétij procesi, sepse njé e drejté e fituar, nése ajo nuk realizohet
népérmjet ekzekutimit té vendimit, mbetet pa asnjé vleré.

Gjykata Kushtetuese ¢cmon se e drejta pér té kérkuar ekzekutimin brenda njé afati té arsyeshém té
njé vendimi té formés sé preré té gjykatés duhet konsideruar si pjesé pérbérése e sé drejtés pér njé proces té
rregullt ligjor né kuptim té Kushtetutés sé Republikés té Shqipérisé dhe t&¢ Konventés Europiane pér té
Drejtat e Njeriut.

Por kjo céshtje paraget vecorité e veta né njé aspekt tjetér, sepse né kété rast kjo gjykaté vetém se
konstaton shkeljen e béré nga organet pérkatése, té cilat nuk kané zbatuar pa shkaqe té pérligjura ligjore njé
vendim té formés sé preré té gjykatés.

Eshté e vérteté se natyra e vendimit t&¢ Gjykatés Kushtetuese sipas nenit 132 t& Kushtetutes, si
rregull, lidhet me té drejtén pér té shfugizuar aktet qé shqyrton.

Né té vérteté, Gjykata Kushtetuese, duke pasur edhe shumé kompetenca té tjera vec atyre té
parashikuara né nenin 131 té Kushtetutés, éshté e detyruar té japé dhe vendime té llojeve té tjera, té
ndryshme, pra dhe vendime konstatuese apo deklarative gé né té vérteté kané efekte, pavarésisht se nuk
jané té natyrés gé shfugizojné njé akt konkret. Késhtu p.sh. Gjykata Kushtetuese vendos dhe pér vértetimin
e pamundésisé sé Presidentit t&¢ Republikés pér té ushtruar funksionet e tij ose pér zgjedhshmériné dhe
papajtueshmériné né ushtrimin e funksioneve té tij dhe té deputetéve, si dhe verifikimin e zgjedhjes sé tyre.
Né raste té késaj natyre dhe pér té tjera si kéto, Gjykata Kushtetuese merr vendime gé kané njé natyré tjetér
nga ato pér té cilat béhet fjalé né nenin 132 té Kushtetutés.

Pra, Gjykata Kushtetuese vendos nése konstaton prekjen e njé té drejte themelore nga organet qé
merren me ekzekutimin e vendimeve gjygésore té formés sé preré. Pas késaj, ¢do organ gé ka detyrime nga
vendimi pérkatés, detyrohet té marré masat e nevojshme pér té ekzekutuar vendimin né ményré té ploté e té
pérpikté me dispozitat e Kodit té Procedurés Civile.

Eshté fakt se individi gé i drejtohet njé gjykate kompetente pér realizimin e njé té drejte nuk mund
té presé pa kufi pér ta realizuar até, prandaj pér kété géllim, Konventa Europiane ka insistuar né
pércaktimin e njé afati, gé sipas saj duhet té konsiderohet si afat i arsyeshém.

Nisur nga ky detyrim, Gjykata Europiane pér té Drejtat e Njeriut ka krijuar njé praktiké té
konsoliduar, si pér shumé fusha té tjera, edhe pér kété problem konkret. Sipas saj, té gjitha shtetet
detyrohen té organizojné sistemin juridik né ményré té tillé gé gjykatat t& mundésojné shqyrtimin e té gjitha
céshtjeve brenda njé afati té arsyeshém, sepse “sistemi i drejtésisé nuk mund té zhvillohet me vonesa qé
cojné né dobésimin e rolit t& gjykatave dhe té besimit né to”.?

Né lidhje me kété céshtje, jurisprudenca e Gjykatés Europiane pér té Drejtat e Njeriut ka krijuar
tashmé njé praktiké té pasur né interpretimin e pérmbajtjes sé nenit 6(1) té Konventés. Pér kété problem,
ajo éshté shprehur se “né njé céshtje gé pérfshin pércaktimin e njé té drejte civile, kohézgjatja e
procedurave normalisht llogaritet nga momenti i fillimit t& procedurés gjygésore, deri né momentin kur
jepet vendimi dhe ekzekutohet ai”,* apo “faza ekzekutive duhet té llogaritet, pra té konsiderohet si fazé e
métejshme e té njéjtit proces.””

Gjykata Europiane pér té Drejtat e Njeriut, duke kritikuar rastet e interpretimit té ngushté té nenit 6
té Konventés nga gjykata té vendeve té ndryshme, ka pohuar se: “né shogériné demokratike, né kuptimin e
Konventés, e drejta pér njé proces té rregullt ... z& njé vend té réndésishém, sagé cfardo interpretim i

® Céshtja “Bageta kundér Italisé, vendim i datés 25.6.1998 i Gjykatés Europiane pér té Drejtat e Njeriut.
* Céshtja “Giralanci kundér Italisé”, vendim i datés 19.2.1999 i Gjykatés Europiane pér té Drejtat e Njeriut.
> Céshtja “Vakaturo kundér Italisé”, vendim i datés 25.5.1991 i Gjykatés Europiane pér té Drejtat e Njeriut.



ngushté i nenit 6(1) nuk do t’i pérgjigjej as géllimit dhe as karakterit té kétij neni”.®

Né ményré mé té vecanté, éshté pér t’u nénvizuar géndrimi i késaj Gjykate né céshtjen “Qufaj
kundér Shqipérisé”, ku Gjykata e Strasburgut véren se “sistemi ligjor shqgiptar ofron njé rregullim né formé
té njé kérkesé ankese lidhur me dhunimin e té drejtés pér njé proces té rregullt gjygésor”.

Mé poshté ajo thekson se: “dispozitat mbi procesin e rregullt gjygésor né Shqipéri duhej té ishin
interpretuar né ményreé té tillé qé té garantonin njé mjet ankimor efektiv pér shkeljen e pretenduar té nenit
6(1) té Konventés, prandaj Gjykata dha opinionin se Gjykata Kushtetuese ishte kompetente té€ shqyrtonte
kérkesén e shogérisé né lidhje me mosrespektimin e njé vendimi pérfundimtar, si pjesé e juridiksionit té saj
pér té siguruar té drejtén pér njé proces té rregullt gjygésor”.’”

Duke trajtuar kété problem né lidhje me thelbin e saj e me interpretimin e nenit 6, Gjykata e
Strasburgut né vendimin e saj, daté 19.3.1997 ka pohuar se: “Do té ishte e papérfytyrueshme gé neni 6(1) té
pérshkruajé me hollési garancité procedurale gé u jepen paléve ndérgjygésore, pa siguruar mbrojtjen e
ekzekutimit té vendimeve gjyqgésore pra neni 6 i saj ka té béjé vetém me té drejtén pér t’iu drejtuar njé
gjykate. Kjo ka gjasa té ¢ojé né situata té papajtueshme me parimin e sundimit té sé drejtés, parim té cilin
shtetet kontraktuese kané marré pérsipér ta respektojné kur ratifikuan Konventén. Né kété ményré,
ekzekutimi i vendimeve gjygésore té dhéna nga ¢do gjykaté duhet té shikohet si pjesé e pandaré e gjykimit
pér géllimet e nenit”.®

Edhe Komiteti i Ministrave té Késhillit t¢ Europés ka béré njé rekomandim mbi ekzekutimin e
vendimeve administrative dhe gjygésore, t& miratuar mé 9 shtator 2003, ku ndér té tjera, rekomandon
shtetet anétare té Késhillit té Europés gé té sigurojné njé autoritet administrativ qé té zbatojné vendimet
gjygésore brenda njé kohe té arsyeshme “Né ményre gé t’u jepet efekt i ploté kétyre vendimeve, ato duhet
té marrin té gjitha masat e nevojshme né pérputhje me ligjin. Né t€, rekomandohet, gjithashtu, se né rastet e
moszbatimit t€ njé vendimi gjygésor nga njé autoritet administrativ, duhet té parashikohet njé proceduré e
pérshtatshme pér té mundésuar ekzekutimin e tij, vecanérisht pérmes njé urdhérimi gjygésor apo njé gjobe
detyruese. Eshté e réndésishme té theksohet fakti se né kété dokument rekomandohet gé vendimet
gjyqésore té gjejné zbatim domosdo nga funksionaré publiké gé jané té ngarkuar me kété detyré. Né rast se
ata nuk pérmbushin si duhet detyrat e tyre ligjore, mund té ngarkohen me pérgjegjési individuale ligjore
sipas kétij rekomandimi.

Sa mé lart, ankimi né Gjykatén Kushtetuese né raste té tilla konsiderohet si njé mjet efektiv né
kuptim té nenit 13 té Konventés Europiane pér t&€ Drejtat e Njeriut, sipas té cilit “cdo person, té cilit i jané
shkelur té drejtat dhe lirité e njohura né kété Konventé, ka té drejté té paragesé njé ankim efektiv para njé
instance kombétare edhe atéheré kur kjo shkelje mund té jeté kryer nga persona gé veprojné brenda
ushtrimit té funksioneve té tyre zyrtare”.

Ky géndrim duhet paré lidhur edhe me parimin e sigurisé juridike, gé kérkon gé vendimet
gjyoésore té formés sé preré té gjykatave t& mos vihen né diskutim pér t'u zbatuar.’ Edhe Gjykata
Kushtetuese, ka krijuar njé praktiké té sajén duke u shprehur se “Ekzekutimi i vendimit pérbén njé element
thelbésor té konceptit té shtetit ligjor e té veté nocionit té gjykimit té drejté” dhe se “asnjé organ shtetéror
nuk mund té veré né diskutim drejtésiné e vendimeve %quésore té formés sé preré. Cdo organ shtetéror
detyrohet té marré masat pérkatése pér zbatimin e tyre”.*

Megenése baza ligjore mbi té cilén ngrihet njé kérkesé e tille ka té bgjé drejtpérsédrejti dhe me
konceptin e Konventés Europiane pér té Drejtat e Njeriut, éshté e nevojshme té sqarohet pozicioni i saj né
té drejtén e brendshme shqiptare. Sipas nenit 116 té Kushtetutés, Konventa, si njé marréveshje
ndérkombétare e ratifikuar me ligj, né hierarkiné e normave juridike renditet menjéheré pas Kushtetutés.
Pér pasojé, ajo z& njé vend té réndésishém né té drejtén e brendshme e béhet e detyrueshme pér t’u zbatuar
pér ¢do shtet, pér té gjithé organet shtetérore, pérfshiré kétu dhe gjykatat e ¢do niveli, si dhe organet gé
zbatojné vendimet e tyre. Garancité e Konventés ndikojné né interpretimin dhe mbrojtjen e té drejtave e
lirive themelore té individit té shprehura nga Kushtetuta e Republikés sé Shqipérisé.

Veg késaj, Gjykata Kushtetuese ¢mon se teksti i Konventés dhe jurisprudenca e Gjykatés sé
Strashurgut shérbejné pér té béré interpretimin kushtetues dhe pér té pércaktuar, rast pas rasti, kufijté e té
drejtave themelore kushtetuese. Ky pozicion i Konventés, vjen si pasojé e angazhimeve té shtetit shqiptar

® Céshtja “Deleourt kundér Belgjikés”, vendim i datés 18.9.1998 i Gjykatés Europiane pér té Drejtat e Njeriut.

" Céshtja “Qufaj kundér Shqipérisé”, vendim i datés 18.9.2004 i Gjykatés Europiane pér té Drejtat e Njeriut.

8 Céshtja “Golder kundér Mbretérisé sé Bashkuar”, vendim i datés 21.02.1975 i Gjykatés Europiane pér té
Drejtat e Njeriut.

% Céshtja Brumaresku kundér Rumanisé, vendim i datés 28.10.1999 i Gjykatés Europiane pér té Drejtat e Njeriut.
9 vendimet nr.9, daté 02.04.2003 dhe nr.11, daté 10.03.2003 t& Gjykatés Kushtetuese t& Republikés sé
Shqipérisé.



pér t’i dhéné njé mbrojtje té garantuar té drejtave dhe lirive themelore té njeriut.

Aspekt tjetér me réndési ka té béjé me detyrimet gé rrjedhin nga jurisprudenca e Gjykatés sé
Strashurgut, pér palét qé marrin pjesé né gjykim, sepse sipas nenit 41 t& Konventés, palét kontraktuese, me
ratifikimin e Konventés, jané té detyruara té garantojné pérputhshmériné e legjislacionit té brendshém me
Konventén. Ve¢ késaj, praktika e késaj Gjykate paraget réndési pér vlerat orientuese té jurisprudencés té saj
edhe pér gjykatat shqiptare.

Pra, ky problem ka mbetur pér t’u vlerésuar rast pas rasti nga gjykatat gé gjykojné né shkallé té
paré dhe nga ato gé gjykojné né shkallé té dyté, pa harruar se objekt i kétij vlerésimi, sipas Gjykatés sé
Strashburgut, duhet té jeté térésia e procesit, sé bashku me fazén e hetimeve dhe me shkallén e apelit, me
procesin eventual para Gjykatés Kushtetuese, si dhe me ekzekutimin e vendimit.*

Pérsa u parashtrua, duke u bazuar né kéto standarde kushtetuese, kérkesa e kérkuesit, me objekt
konstatimin e cenimit té sé drejtés kushtetuese, pér njé proces té rregullt ligjor si rezultat i moszbatimit té
vendimit gjygésor té formés sé preré, brenda njé afati té arsyeshém, duhet pranuar edhe pér njé shkak tjetér,
sepse moszbatimi i njé vendimi té tillé cenon té drejtén e individit pér t’iu drejtuar gjykatés.

PER KETO ARSYE,

Gjykata Kushtetuese e Republikés sé Shqipérisé, bazuar né nenin 131 shkronja “f” t& Kushtetutés,
si dhe né nenin 72 té ligjit nr.8577, daté 10.2.2000 “Pér organizimin dhe funksionimin e Gjykatés
Kushtetuese té Republikés sé Shqipérisé”, me shumicé votash,

VENDOSI:

- Pranimin e kérkesés sé kérkuesit Enver Memishaj pér konstatimin e cenimit té sé drejtés
kushtetuese, pér njé proces té rregullt ligjor, si rrjedhojé e moszbatimit té njé vendimi gjygésor té formés sé
preré nga Bashkia Tirané dhe Zyra e Pérmbarimit Tirané.

- Ky vendim éshté pérfundimtar, i formés sé preré dhe hyn né fugi ditén e botimit né Fletoren
Zyrtare.

11 Céshtja Ruiz Mateos kundér Spanjés, vendim i dates 23.06.1993 i Gjykatés Europiane pér té Drejtat e Njeriut.

